
Депутаттардын VII чакырылышынын Чолпон  айылдык Кеңешинин кезектеги 

XXI  сессиясынын 
 

     ТОКТОМУ 
 

2023-жылдын   10-марты            № 21/2                                                          Чолпон айылы 

 

Ичҥҥчҥ сууну керектөөчҥлөрдҥн айылдык коомдук бирикмелери (ИСКАКБ), Суу 

пайдалануучулар ассоциациялары (СПА), тазалык жана Жайыт Пайдалануучулар 

Бирикмесин (ЖПБ) айыл өкмөт астындагы муниципалдык ишканасынын уставын 

бекитҥҥ жөнҥндө 

Ичүүчү сууну керектөөчүлөрдүн айылдык коомдук бирикмелери (ИСКАКБ), Суу 

пайдалануучулар ассоциациялары (СПА), тазалык жана Жайыт Пайдалануучулар 

Бирикмесин (ЖПБ) айыл өкмөт астындагы муниципалдык ишканасынын уставын бекитүү 

тууралуу Т. Токтомушовдун билдирүүсүн угуп жана талкуулап Депутаттардын  Чолпон 

айыл аймагынын айылдык  кеңеши токтом кылат: 

 

            1. Ичүүчү сууну керектөөчүлөрдүн айылдык коомдук бирикмелери (ИСКАКБ), Суу 

пайдалануучулар ассоциациялары (СПА), тазалык жана Жайыт Пайдалануучулар 

Бирикмесин (ЖПБ) айыл өкмөт астындагы муниципалдык ишканасынын уставы 

бекитилсин. 

            2. Ичүүчү сууну керектөөчүлөрдүн айылдык коомдук бирикмелери (ИСКАКБ), Суу 

пайдалануучулар ассоциациялары (СПА), тазалык кызматынын жоболору толуктоолор 

менен бекитилсин.  

            3. Токтомдун аткарылышын көзөмөлдөө жагы Чолпон айылдык аймагынын айыл 

өкмөтүнүн башчысы У. Өмүрбековго тапшырылсын. 

 

 

Төрага                                                                                                        Жумалы уулу Адил 

          Ушул Устав Кыргыз Республикасынын мыйзамдарынын Кыргыз Республикасынын 

министирлер кабинетинин  2022-жылдын 26-декабрындагы №713 токтомунун негизинде иштеп 

чыгарылган жана «Чолпон» муниципалдык ишканасынын, ЖПБ,  Таза суу, Тазалык, СПАы 

бириктирүү боюнча юридикалык статусун анын жалпы жобосун, структурасын жана ишкананын 

башкаруу тартибин, максаттарын, функцияларын, укук милдеттерин, жоопкерчилигин, башка 

уюмдар менен байланышын, кайрадан түзүү жана жоюлуу тартибин аныктайт.  

 

                                            1.ЖАЛПЫ ЖОБОЛОР 

 

«Чолпон »  муниципалдык ишканасы (мындан ары Муниципалдык ишкана) Кыргыз 

Республикасынын  Юстиция Министерлигинин тийиштүү орган дары тарабынан катталгандан 

кийин  юридикалык статусуна ээ болот, анын  Кыргыз Республикасынын Мамлекеттик герби  

түшүрүлгөн мамлекеттик жана расмий тилдерде аталыштары бар мөөрү, башка мөөрлөрү, 

штамптары, белгиленген үлгүдөгү бланктары, өздүк эсепке, эсептик жана башка эсептерге ээ 

болот жана сот бийлигинде доочу жана жооптуу болуп чыга алат. 

Муниципалдык ишкананын  уюштуруучусу: 

Муниципалдык ишкананын башкаруу органы «Чолпон айыл аймагынын айыл окмоту» мекемеси 

(катто номуру ______________________________________________________ , юридикалык 

дареги: Кыргыз Республикасы, Нарнын облусу, Кочкор району, Чолпон айылы Ташы көчөсү №26.  

Муниципалдык толук аталышы: 

Мамлекеттик тилде «Чолпон» муниципалдык ишканасы. 

Расмий  тилде  аталышы : Муниципальное предприятие «Чолпон» 

Муниципалдык  ишкананын  кыскартылган  аталышы: 

Мамлекеттик тилде «Чолпон» МИ 

Расмий тилде аталышы. МП «Чолпон» 

Муниципалдык ишкананын юридикалык дареги: Кыргыз Республикасы, Нарын облусу, Кочкор 

району, Чолпон айылы Ташы кочосу 26.  

Муниципиалдык ишкана өзүнүн ишмердүүлугүн Кыргыз Республикасынын Конституциясына, 

Кыргыз Республикасынын мыйзамдарына, Кыргыз Республикасынын президентинин указдарына,   

Кыргыз Республикасынын Өкмөтүнүн токтомдоруна жана буйруктарына, жергиликтүү өз алдынча 

башкаруу органдарынын жана айылдык кенештин токтомдоруна, буйруктарына жана ушул 

уставка таянып иш алып барат. 

 

                         II.   МУНИЦИПАЛДЫК ИШКАНАНЫН НЕГИЗГИ МАКСАТЫ 

 

Муниципиалдык  ишкананын негизги максаты:  

2.1 ЖПБ, Таза Суу, Тазалык, СПАнын калкка кызмат көрсөтүү тартибин жөнгө салат; 
2.2 Көрсөтүлгөн кызматтарды туура колдонулушун жана аларга колдонулган тарифтерди 

көзөмөлдөө; 

2.3 Антимонополиялык комитет аркылуу көрсөтүлүп жаткан кызматтардын бааларын жана 

тарифтерин орнотуу: 

 

                               III. МУНИЦИПАЛДЫК ИШКАНАНЫН УКУГУ 

 

3.1    Муниципалдык ишкана өз ишмердүүлүгүн аткарууда төмөндөгүлөргө укуктуу: 

- Юридикалык жана физикалык жактар менен келишимдерди, контракттарды түзүү жана 

башка Кыргыз Республикасынын мыйзамдарына тоскоолдук кылбаган юридикалык иш 

аракеттерди жүргүзүү; 

- Каржы операцияларын  жүргүзүү, өз карамагындагы мүлктөрдү жана акча 

каражаттарын колдонуу ; 

- Ижарага мүлктөрдү жана имараттарды алуу ; 

- Өзүнүн жүгүртмө каражаттарына ээ болот ; 

- Өндүрүштү өнүктүрүү жана материалдык сый (дем берип кызыктыруу) фондун 

уюштуруу ; 

   - Өз алдынча ишмердүүлүгүн пландаштыруу жана келечектеги өнүгүүсүн аныктоо ; 



- Муниципалдык ишкананын ишине тиешелүү маселелер боюнча сот органдарына 

кайрылууга жана катышууга; 

- Кыргыз Республикасынын мыйзамына туура келген жана башка иш-аракеттерди 

жүргүзүү ; 

3.2 Муниципалдык ишкана банктардан эсептик, валюталык жана башка эсептерди ачууга 

укуктуу. Өз алдынча чарба маселелери боюнча чечим алууга, мекеме жана уюмдар ортосундагы 

түзүлгөн келишимдеги бааларды аныктого жана түшкөн пайдаларды бөлүштүрүүгө укуктуу; 

3.3 Кыргыз Республикасынын мыйзамдарына ылайык Муниципалдык ишкана өзүнүн 

милдеттемелерине. өзүнүн менчик мүлктөрү жана каражаттары менен жоопкерчилик тартат. 

 

                         IV. МУНИЦИПАЛДЫК ИШКАНАНЫН ЭСЕП-КЫСАБЫ 

 

4.1 Кыргыз Республикасынын мыйзамдарына ылайык өз ишмердүүлүгүнүн 

жыйынтыгы боюнча бухгалтердик жана оперативдүүлүк эсептерди жүргүзөт, белгиленген 

формада статистикалык эсеп жүргүзөт жана анын тактыгына жоопкерчилик алат; 

4.2 Муниципалдык ишкананын чарбалык жана каржылык иш-аракеттери эмгек 

жааматынын жалпы чогулушу жана башка ыйгарым укуктуу органдар тарабынан көзөмөлгө 

алынат ; 

4.3 Муниципалдык ишкананын балансасындагы мүлктөрдү эсептеп чыгаруу жана 

жараксыз деп табуу башкаруу органынын буйругу менен белгиленген тартипте гана жүргүзүлөт. 

 

V. МУНИЦИПАЛДЫК ИШКАНАНЫ БАШКАРУУ 

 

5.1 Муниципалдык ишкананын жогорку органы Чолпон айыл өкмөтү болуп 

саналат. 

                Башкаруу органынын компетенцияларына төмөнкҥ маселелер кирет : 
Муниципалдык ишкананын аткаруучу органы болуп ишкананын жетекчиси саналат. 

Муниципалдык ишкананын жетекчисин дайындоо жана бошотуу Чолпон айыл өкмөтүнун буйругу 

менен дайындалып жана бошотулат; 

- Жетекчинин сунушу боюнча, муниципалдык ишкананын штаттык түзүмүн бекитүү; 

- Муниципалдык ишкананын текшерүү комиссиясынын курамын бекитүү жана аларды 

кызмат ордуна дайындоо жана бошотуу; 

- Муниципалдык ишкананын филиалдарын жана өкулчүлүктөрүн түзүү жөнундө чечим 

кабыл алуу; 

- Муниципалдык ишкананын башка юридикалык жактарга катышуусуна жана мүчө 

болуп кирүүсүнө чечим кабыл алуу; 

- Муниципалдык ишкананын ишмердүүлүгү жөнүндө жетекчинин жылдык эсеп- 

кысабын бекитүү; 

- Муниципалдык ишкана (ЖПБ, Таза Суу, Тазалык, СПА) коомдук  жана башка уюмдар   

менен келишимдерди түзүү; 

- Муниципалдык ишкананы кайра түзүү жана жоюу;  

Аудитордук текшерүүнү жүргүзүү, муниципалдык ишкананын бардык документтерин 

текшерүүгө, ошондой эле ишмердүүлүктүн мыйзамга жана Уставга жооп берүүсүн текшерүүгө. 

Муниципалдык ишкананын ишмердүүлүгү жөнүндө маалыматтарды, ошондой  эле  баланстык 

эсеп-кысабын талап кылууга укуктуу; 

- Кыргыз Республикасынын мыйзамдарында көрсөтүлгөн жана башка ыйгарымдуу 

укуктарга ээ болуу: 

5.2 Муниципалдык ишкана Чолпон айыл өкмөтүнө  караштуу ЖПБ, Таза Суу, Тазалык, 

СПАын каржылоосунда турат.; 

5.3 Муниципалдык ишкананын бухгалтерин жетекчинин сунушу боюнча дайындалыт 

жана бошотулат; 

5.4 Жетекчи өзүнө берилген укуктардын, жүктөлгөн милдеттердин жана функциялардын 

чегинде Муниципалдык ишкананын иш-аракеттерин уюштурат жана ага берилген укуктардын 

жана тапшырылган милдеттердин өз убагында сапаттуу жана тийиштүү формада аткарылышына, 

анын ичинде отчеттук маалыматтардын тууралыгы, чарбалык иштин нормаларынын сакталышы 

жагында тийиштүү аткарылышы үчүн жеке жоопкерчиликте болот;  



5.5 Муниципалдык ишкананын жетекчиси төмөнкҥлөргө укуктуу: 

- Өз компетенциясынын алкагында буйруктарды жана башка чечимдерди чыгарат, 

алардын аткарылышын текшерүүнү уюштурат ; 

- Муниципалдык ишкананын жылдык иш чараларынын планын бекитүү; 

- Ишеним каты жок муниципалдык ишкананы башка мамлекеттик, муниципалдык 

мекемелерде, коомдук уюмдарда өкүлчүлүк кылуу ; 

- Муниципалдык ишкананын атынан келишимдерди, контракттарды түзүү ; 

- Муниципалдык ишкананын штаттык түзүмүн, анын структурасын бекитүү үчүн жогорку 

органдарга сунуштоо; 

- Муниципалдык ишкананын аппараттарынын кызматкерлерин кызматка дайындайт жана 

кызматынан бошотот, ошол эле учурда контрактык негиздегилерди да; 

Муниципалдык ишкананын кызматкерлеринин айлык акысын жана анын төлөө формасын 

аныктоо;  

- Муниципалдык ишканадан чыккан документтерге биринчи кол коюу укугу; 

- КРнын мыйзамдарына жана ушул Уставка ылайык Муниципалдык ишкананын ишин 

жетектөө боюнча башка функцияларды жана ыйгарым укуктарды ишке ашырат . 

 

5.6 Муниципалдык ишкананын текшеруу комиссиясы 
 

Текшерүү комиссиясы, Муниципалдык ишкана тарабынан жүргүзүлгөн иш- аракеттерди Кыргыз 

Республикасынын мыйзамдарына ылайык аткарылышын текшерүү орган. 

5.6,1 Текшерҥҥ комиссиясынын укук-милдеттерин төмөнкҥлөр тҥзөт: 

- Муниципалдык ишканасынын жетекчиси тарабынан жүргүзүлгөн өндүрүштүк жана 

башка чарбалык иштердин мыйзам чегинде аткарылышын текшерүү; 

- Эки жылда бир жолу муниципалдык ишкананын өнүрүштүк жана чарбалык иштерин 

текшерүү: 

- Муниципалдык ишкананын өндүрүштүк жана башка чарбалык иштерин текшерүүдөгү   

көйгөйлөрүн айылдык кенештин жалпы чогулушуна жазуу түрүндө берүү; 

- Муниципалдык ишкананын айылдык кенештин жалпы чогулушуна ишкананын 

ишмердүүлүгү жөнүндө  отчет берүүгө. 

 

VI. МУНИЦИПАЛДЫК ИШКАНАНЫН МҤЛКҤ 

 

6.1 Муниципалдык ишкананын чарбалык ишмердүүлүгүн жүргүзүү үчүн балансасында 

турган менчик жана жүгүртмө каражаттары ишкананын мүлкү болуп саналат; 

6.2 Муниципалдык ишкананын тиешелуу балансасында турган мүлктөрдүн иштелиши 

жана сакталышы Кыргыз Республикасынын Жарандык Кодексинин 230- беренесине ылайык 

жүргүзүлөт. 

6.3 Муниципалдык ишкананын мүлктөрүнүн жана ишмердүүлүгүнүн каржыланган 

булактарын төмөнкүлөр түзөт: 

- Ишкананы балансасына өткөрүп берген мүлктөр жана башка каражаттар; 

- Көрсөтүлгөн кызматтардан жана башка иш-аракеттеринен түшкөн пайдалар ; 

- Мамлекеттик, чет-өлкөлүк мекемелер, демөөрчү, коомдук, коммерциялык, 

юридикалык тарабынан материалдык жардам катары түшкөн мүлктүк төлөм, кайыр-садага кылып 

берилген акча  каражаттар; 

- Түрдүү иш чараларды уюштуруудан түшкөн каражаттар (маданий, спорттук ж.б. 

массалык иш чараларды уюштуруудан, кайрымдуулук акцияларын өткөрүүдөн, лекция, көргөзмө, 

аукцион жана башка иш чараларды өткөрүүдөн); 

- Муниципалдык ишкананын чарбалык ишмердүүлүгүнөн түшкөн киреше; 

- Муниципалдык ишкананын менчигинен алынуучу киреше ; 

Мыйзам тарабынан тыюу салынбаган башка кирешелер. 

6.4 Муниципалдык ишкана көрсөтүлгөн кызматтарынан жана башка иш- аракеттеринен 

түшкөн кирешелерди, Уставта көрсөтүлгөн маселелерди аткаруу үчүн жана тийиштүү фонддорду 

түзүү менен өз алдынча бөлүштүрө алат. 

 

 



 

                  VII. МУНИЦИПИАЛДЫК  ИШКАНАНЫН КЫЗМАТКЕРЛЕРИНИН  

                                              МАМИЛЕСИ 

 

7.1.Муниципиалдык  ишкананын кызмат адамдарынын жана кызматкерлеринин укук жана иш 

милдеттери Кыргыз Республикасынын мыйзамдары ушул  Устав, ички ченемдик укуктук актылар 

жана эмгек келишими (контракты) менен аныкталат; 

7.2. Муниципиалдык ишкананын мүлкүнө кызмат адамдар жана ишкананын кызматкерлери 

тарабынан зыян келтирилсе, Кыргыз Республикасынын мыйзамдарынын жана эмгек келишимдин 

(контрактык) негизинде 

материалдык жоопкерчиликти тартат; 

7.3. Муниципиалдык ишкананын кызматкерлеринин иш-милдеттери ишкананын жетекчиси 

тарабынан бекитилет. 

 

         VIII.МУНИЦИПАЛДЫК ИШКАНАНЫН ИШ -АРАКЕТТЕРИН     

                                             ТОКТОТУУ 

 

8.1 .Муниципалдык ишкананын иш аракетинин токтолушу Кыргыз Республикасынын 

мыйзамдарында көрсөтүлгөн тартиптердин негизинде жоюлуу жана кайра түзүлүү менен 

жүргүзүлөт; 

8.2. Муниципиалдык иш кананын иш аракетин токтотуу жөнүндөгү чечими башкаруу органы 

тарабынан кабыл алынат; 

8.3. Кредиторлордун талаптары канааттандырылгандан кийинки калган мүлктөр 

Муниципиалдык ишкананын Уставында көрсөтүлгөн максаттарга жумшалат; 

8.4. Муниципиалдык ишкананын иш аракетинин токтолушу юридикалык жактардын 

мамлекеттик бирдиктүү реестрине жоюлган тууралуу тийиштүү маалымат киргенден сон иш 

аракети токтотулган болуп эсептелет; 

8.5. Муниципиалдык ишкананын иш алып баруу процессинде пайда болгон докоменттер, 

Кыргыз   Республикасынын «Улуттук архивдик фонд» жөнүндөгү мыйзамдардьш негизинде 

аткарылып жана тийиштүү мекемелерде сакталат. 

 

 

 

 

 


